
1 KONEKSYON

M-DCPS OFRI REPA GRATIS, SOU TWOTWA/SAN RANDEVOU, 
POU ELÈV PANDAN ETE A 

Ensekirite alimantè se yon 

sitiyasyon ki enkyetan anpil nan 

kominote nou an, e “Miami-Dade 

County Public Schools (M-DCPS)” 

(Lekòl Leta Miami-Dade County) 

kontinye kanpe fèm nan angajman 

li pou sipote elèv ak fanmi yo. 

Mwa sa a, Depatman Manje ak 

Nitrisyon M-DCPS ap lanse yon 

plan pou ofri elèv repa gratis 

pandan vakans ete a nan divès 

andwa.

Repa pou Lekòl ak Kan Ete 

• Nou pral ofri dejne ak repa midi 

gratis chak jou pou elèv ki ap 

patisipe nan lekòl ete ansanm 

oswa kan ak pwogram ki afilye 

ak distri a epi ki lokalize nan 

lekòl M-DCPS.

• Dat n ap bay sèvis yo se 14 jen – 

13 out 2021 (eksepte jou konje 

5 jiyè a). 

Andwa Distribisyon Repa Ete 

Chak Jou “San Randevou”

• Selon règleman USDA yo, repa 

gratis nou bay chak jou pandan 

ete a disponib tou pou elèv/

timoun 18 an e mwens ki pa 

enskri nan yon pwogram, men 

ki jis vini pran dejne ak/oubyen 

repa midi pou al lakay yo.

• Pou jwenn andwa, lè ak dat repa 

yo ap disponib, vizite sit entènèt 

https://www.summerbreakspot.

org/ eta a e klike sou “Find a 

Site” (Jwenn yon Andwa).

• Elèv/timoun ki vini san randevou 

yo dwe respekte kondisyon 

pwosedi administratif pou 

sekirite/aksè nan lekòl la pou 

chak vizit. 

Orè Distribisyon Repa Ete sou 

Twotwa yo

• Distribisyon repa sou twotwa yo 

ap disponib nan 50 lekòl atravè 

distri a  pou elèv ki pap patisipe 

nan lekòl oubyen kan ete e 

ki pap resevwa repa chak jou 

anndan lekòl yo san randevou. 

• Men dat distribisyon repa sou 

twotwa yo:

o 15 jen – 12 out 2021 

o Madi ak jedi soti 

   9:30 dimaten - 11 dimaten 

• Pou lis lekòl yo, vizite:

    https://bit.ly/3h2rna8.

Selon egzijans USDA, paran yo dwe 

montre yon “ID” (Idantifikasyon*) 

ki valab (tankou, ID elèv la, paspò, 

papye adopsyon, kanè, oubyen lòt 

dokimantasyon ofisyèl) pou chak 

timoun y ap reklame manje pou li, 

lè elèv/timoun nan pa prezan pou 

resevwa manje a avèk paran an.  

Lekòl Leta Miami-Dade County 

kontinye bay byennèt emosyonèl 

ak sekirite tout elèv priyorite. Pou 

sipòte efò sa a Depatman Sèvis 

Sante Mantal la ofri fòmasyon sou 

sansibilizasyon konsènan sante 

mantal pou administratè, pwofesè, 

ak anplwaye pou ede yo idantifye 

elèv ki ka bezwen èd pwofesyonèl. 

Distri a angaje polis li a, “Miami-

Dade Schools Police (MDSPD)” 

(Polis Lekòl Miami-Dade), pou ede 

avèk efò sa yo.  

Nan dat 1ye – 4 jen, enstriktè 

“Youth Mental Health First Aid 

(YMHFA)” (Premye Swen  Sante 

Mantal pou Jèn) nan M-DCPS 

te fòme 465 polis sètifye, ki gen 

ladan chèf polis la,  anplwaye tout 

nivo nan komand polis la, sipèvizè 

teren yo, detektif ak 383 Ofisye 

Resous Lekòl. Fòmasyon YMHFA 

a, ki jwenn sipò Konsèy Nasyonal 

Byennèt Mantal la, se yon kou 

ki dire yon (1) jou ki entwodui 

pwoblèm sante mantal ki komen 

lakay jèn yo, li egzamine etap 

devlopman nòmal adolesan 

yo, e li anseye yon plan an 5 etap 

sou fason pou ede jèn moun lè yo 

nan sitiyasyon kriz e lè yo pa nan 

sitiyasyon kriz. Pami sijè yo kouvri 

yo genyen siy ak sentòm elèv ki ap 

fè eksperyans pwoblèm oubyen 

kriz sante mantal, teknik apezman 

tansyon, kominikasyon pozitif, 

resous, ak swen pèsonèl.   

Distri a vle pou paran yo konnen 

sipò sa a ap kontinye pandan 

tout ete a. Si yo panse pitit yo ka 

bezwen sipò sosyal/emosyonèl 

oubyen sante mantal, yo ka 

kontakte lekòl pitit yo oubyen Liy 

Asisyans pou Paran an nan (305) 

995-7100. Sèvis ak resous yo 

disponib nan etablisman lekòl yo 

oubyen nan ajans kominote yo ki 

ofri èd gratis pou elèv ak fanmi.

POLIS LEKÒL LA AP PATISIPE NAN FÒMASYON SOU 
SANTE MANTAL

 

REYINYON KOMISYON

KONSÈY LEKÒL

14 jiyè    

11:00 dimaten  
Reyinyon 
Regilye 

28 jiyè  

5:00 nan aprèmidi 
Atelye sou 
Bidjè 

18 out  

11:00 dimaten  
Reyinyon
Regilye   

TI KONSÈY SOU 
ENTÈNÈT POU PARAN

Pratike 
Sekirite sou 
Entènèt
https://bit.ly/2RXMfae

 

DAT AK ENFÒMASYON 

ENPÒTAN

31 jiyè – 9 out 
Epòk pou 
Pa Peye Taks 
nan Florid  

23 out    
Premye Jou 
nan ane lekòl 
2021-2022 a

INOGIRASYON YON MIRAL SOU TÈM-LANMÈ NAN LEKÒL ELEMANTÈ SOUTH 
POINTE KI KONSANTRE SOU KONSÈVASYON EKOSISTÈM MARITIM NAN

Yon miral ekstrawòdinè sou fòm reyèl e anplifye ki prezante lavi maren ak resif koray Florid la ki trè vibran te inogire nan 
mwa sa a nan Lekòl Elemantè Miami Beach South Pointe. Miral la touche enpòtans pou pwoteje plaj nou yo e konsève 
lanmè a ansanm ak ekosistèm maren nou yo pandan l ap kreye sansibilizasyon sou pwogram 17 “Sustainable Development 
Goals” (Objektif Devlopman Dirab) Nasyonzini yo.

“Miami-Dade County Public 

Schools (M-DCPS)” (Lekòl Leta 

Miami-Dade County) ap prepare 

pou ‘Synergy’ pou Ete 2021, 

yon pwogram twa semèn ki 

pral fèt 12 – 30 jiyè 2021, ki fèt 

pou ofri paran/moun ki ap pran 

swen timoun ak tout anplwaye 

enstriksyonèl yon meni solid ki 

ranpli ak pwogram devlopman 

pwofesyonèl. Tèm ane sa a se 

“Strength Reimagined” (Ann Re-

Imajine Fòs Nou).

An 2020, Synergy te kòmanse ofri 

kontni edikasyonèl pou paran/

moun ki ap pran swen timoun 

atravè Akademi Paran an. Evènman 

anyèl sa a ki konn dire twa jou 

ap pwolonje kounye a pou dire 

twa semèn pandan ete sa a nan 

bi pou bay paran/moun ki ap pran 

swen timoun ak edikatè yo aksè 

nan fòmasyon sou fason pou ede 

timoun yo retounen lekòl an pèsòn, 

pou diminye pèt aprantisaj, adrese 

bezwen fizik ak sosyo-emosyonèl 

epi sipòte fanmi yo pandan y ap 

reprann yo nan peryòd difisil sa a.

Enskripsyon ouvè kounye a pou 25 

atelye an dirèk sou entènèt ki ap 

pèmèt nou fè konvèsasyon sou sijè 

tankou konpòtman difisil, timoun 

ki gen kapasite eksepsyonèl, 

ladrès pou elve timoun avèk 

atansyon, paran kòm lidè, 

ansanm ak resous pou ‘Discovery 

Education.’ Espas la limite pou 

500 patisipan pa sesyon. Vizite   

https://parentacademymiami.com/

synergy-parents-live-webinars/ 

pou w ka enskri.

Anplis, kòmanse 1ye jiyè, gen 

16 sesyon ki deja anrejistre k ap 

disponib pou paran/moun ki ap 

pran swen timoun yo kapab gade 

nan lè ki bon pou yo. Sesyon ann 

Anglè, Espayòl, ak Kreyòl yo ap 

poste nan seksyon Synergy ki sou 

sit entènèt Akademi Paran an: 

https://parentacademymiami.com/

synergy/.

Pou plis enfòmasyon, rele 

305-271-8257 nan lè biwo oubyen 

voye yon imèl nan 

TPA1@dadeschools.net.

‘SYNERGY’ POU ETE 2021: NOU OFRI PARAN YO 25 KOU 
APRANTISAJ

Kòmanse 2 rive 9 jen 2021, M-DCPS te òganize divès seremoni an pèsòn avèk distans sosyal 

pou Klas 2021 an pou onore rezistans elèv yo nan yon ane ki san parèy.

M-DCPS ONORE KLAS 2021 AN

@MDCPS
@EscuelasMDCPS
@MiamiSup

@MiamiSchools
@AlbertoMCarvalho1

@MiamiSchools
@MiamiSup @MiamiSchools

Rete konekte avèk Lekòl Leta Miami-Dade County.  Asire w ou suiv nou sou 
medya sosyal yo pou dènye nouvèl ak enfòmasyon konsènan distri lekòl la.  

#MDCPSConnects

MEDYA SOSYAL

www.dadeschools.net

Perla Tabares Hantman, Chèmann 

Doktè Steve Gallon III, Vis Chèmann

Lucia Baez-Geller

Doktè Dorothy Bendross-Mindingall

Christi Fraga

Doktè Lubby Navarro

Doktè Marta Pérez

Komisyon Konsèy 

Lekòl Miami-Dade 

County, Florid

Mari Tere Rojas

Luisa Santos

Alberto M. Carvalho

Sipèentandan Lekòl yo

Maria Martinez

Konsèye Elèv nan Komisyon Konsèy Lekòl la

Pwodiksyon Biwo Kominikasyon ak Angajman Kominotè 
anba direksyon Daisy Gonzalez-Diego


